Poziv za dostavljanje kandidatura za članove Savjeta mjesnih zajednica na području Općine Stari Grad Sarajevo

Izbori za članove Savjeta mjesnih zajednica na području općine Stari Grad Sarajevo održat će se, u nedjelju, 19. aprila, 2026. godine (nedjelja), a građani će moći glasati u svih 16 mjesnih zajednica u periodu od 10:00 do 16:00 sati.

Općinsko vijeće Stari Grad Sarajevo je na 15. redovnoj sjednici koja je održana 26. februara, 2026. godine, usvojilo Odluku o raspisivanju izbora za članove savjeta mjesnih zajednica, te Odluku o produženju mandata postojećim članovima savjeta mjesnih zajednica Općine Stari Grad Sarajevo. Kako bi izborni proces bilo moguće provesti, postojećim članovima savjeta mjesnih zajednica, mandat je produžen do okončanja izbora za članove savjeta mjesnih zajednica na području općine Stari Grad Sarajevo.

Kandidaturu mogu izvršiti svi punoljetni stanovnici mjesne zajednice za mjesnu zajednicu u kojoj imaju prijavljeno prebivalište i nalaze se upisani u birački spisak.

Glasanje mogu izvršiti svi punoljetni stanovnici mjesne zajednice na mjesnoj zajednici u kojoj imaju prijavljeno prebivalište i nalaze se upisani u birački spisak. Glasanje će biti tajno.

U skladu sa Odlukom o raspisivanju izbora za članove Savjeta mjesnih zajednica, Kandidatura za člana Savjeta mjesne zajednice podnosi se za mjesno područje u sastavu mjesne zajednice u roku najmanje od 15 dana do dana održavanja izbora, najkasnije do 3. aprila, 2026. godine. 

Nepotpune i neblagovremene prijave neće biti razmatrane

Kandidatura se podnosi na obrascu kandidature, a kandidatura mora sadržavati 30 potpisa podrške građana koji su upisani u izvod iz biračkog spiska za područje te mjesne zajednice. 

Uz kandidaturu, svi kandidati moraju priložiti i pismenu izjavu kandidata o prihvatanju kandidature.

Kandidatska lista, spisak sa potpisima podrške i izjava o prihvatanju kandidature se dostavlja u zatvorenoj koverti, putem protokola Općine Stari Grad Sarajevo, lično ili poštom preporučeno svakim radnim danom, od ponedjeljka do petka, u periodu od 7:30 sati do 16:00 sati, na sljedeću adresu: 

OPĆINA STARI GRAD SARAJEVO
(Komisija za provođenje izbora za članove savjeta mjesnih zajednica 
Općine Stari Grad Sarajevo)
Ulica Zelenih beretki broj 4
71000 Sarajevo

sa naznakom: „Dostavljanje kandidatura za članove Savjeta mjesnih zajednica na području Općine Stari Grad Sarajevo“


Također, kandidatsku listu, spisak sa potpisima podrške i izjavu o prihvatanju kandidature za članove savjeta mjesnih zajednica Općine Stari Grad Sarajevo, moguće je dostaviti u zatvorenoj koverti i putem sekretara Mjesne zajednice za koju se podnosi kandidatura svakim radnim danom, od ponedjeljka do petka, u periodu od 7:30 sati do 16:00 sati.

Sve informacije o izborima možete dobiti u Službi za poslove mjesnih zajednica, na brojeve telefona: 033 282 484 ; 033 282 475

Općina Stari Grad Sarajevo poziva sve zainteresovane građane da uzmu aktivno učešće u realizaciji navedenog izbornog procesa, s obzirom da će svojim glasovima izabrati predstavnike koji će učestvovati u odlučivanju o daljem razvoju lokalne samouprave za naredni četverogodišnji period.

- Izjavu o prihvatanju kandidature možete preuzeti OVDJE  
- Obrazac/potpisi podrške kandidatu možete preuzeti OVDJE 
Izjavu o prihvatanju kandidature i obrazac/potpisi podrške kandidatu je moguće preuzeti i putem mjesne zajednice.




